
Аннотация  

Корхоналарда харажатларини назорат қилиш ички назорат тизимини жорий этиш орқали амалга 

ошириш ўзининг ижобий самарасини беради.  Ички назорат тизиминининг қай даражада ташкил 

этилиши ва доимо назоратда бўлиши корхона фаолиятидаги салбий оғишишларнинг олдини олиб, 

корхонанинг эртанги мавқеини мустаҳкамлаб боради. 

Калит сўзлар: Ички назорат, фойда, харажат, маҳсулот таннархи, рентабеллик. 

 

Кириш 

Иқтисодиётни модернизациялаш шароитида хўжалик юритувчи субъектлар ишлаб чиқариш 

фаолиятининг самарадорлигини акс эттирадиган кўрсаткичларнинг умумий тизимида маҳсулот 

таннархи кўрсаткичи асосий ўринни эгаллайди. Чунки маҳсулот таннархини камайтириш хўжалик 

юритувчи субъект фойдасининг ошишига, фаолиятини кенгайтириш учун қўшимча имкониятлар 

яратилишига олиб келади. Бу борада Ўзбекистон Республикасининг Президенти Ш. Мирзиёев ўз 

маърузаларида қуйидагиларни таъкидлаган: “Биринчи – ислоҳотларнинг қай даражада самара 

бераётганини кўрсатадиган мақсадли дастурларни амалга ошириш натижадорлиги. Булар 

қаторида саноат ва бошқа тармоқларни ривожлантиришнинг қуйидаги иқтисодий ва молиявий 

кўрсаткичларини келтириш мумкин: ишлаб чиқариш қувватларининг аҳволи, харажатлар ва 

таннархни пасайтириш, маҳаллийлаштириш ва рентабеллик даражасини, маҳсулот 

рақобатдошлигини сўзсиз ошириш”1. 

Корхонада бошқарув ҳисобини ташкил этиш жараёнида раҳбарият ички назорат тизимини 

ташкил қилишга ҳам алоҳида эътибор қаратиши лозим деб ҳисоблаймиз. Ички назорат 

тизиминининг қай даражада ташкил этилиши ва доимо назоратда бўлиши корхона фаолиятидаги 

салбий оғишишларнинг олдини олиб, корхонанинг эртанги мавқеини мустаҳкамлаб боради, чунки 

маҳсулотни ишлаб чиқариш қанчалик мукаммал бўлса, унинг эртаси шунчалик мустаҳкам бўлади, 

бу эса ўз-ўзидан соф рақобат шароитида маҳсулот рақобатбардошлигини ошириб қолмасдан, 

 
1 Mirziyoyev Sh. Tanqidiy tahlil, qat’iy tartib-intizom va shaxsiy javobgarlik – har bir rahbar faoliyatining kundalik qoidasi bo’lishi kerak. 

O’zbekliston Respublikasi Prezidenti Shavkat Mirziyoyevning mamlakatimizni 2016-yilda ijtimoiy iqtisodiy rivojlantirishning asosiy 

yakunlari va 2017-yilga mo’ljallangan iqtisodiy dasturning eng muhim ustuvor yo’nalishlariga bag’ishlangan Vazirlar Mahkamasining 

kengaytirilgan majlisidagi ma’ruza, 2017-yil 14-yanvar. - Toshkent: «O’zbakiston», 2017. - 104 b. 

https://gospodarkainnowacje.pl 



  294  
 
   International Journal of Economy and Innovation  |  Gospodarka i Innowacje 

 
    
   Kielce: Laboratorium Wiedzy Artur Borcuch 

Copyright © 2023 All rights reserved International Journal for Gospodarka i 
Innowacje This work licensed under a Creative Commons Attribution 4.0  

балки унинг узоқ давр яшашини таъминлаб ҳам беради. 

 

Мавзуга оид адабиётлар таҳлили 

Корхоналарда ички назорат тизимини жорий этиш масаласи кўпчиллик олимлар томонидан 

ўрганилган. 

Мешеряков Д.А. “Аудит управленческого учета: механизмы организации и оптимизации”, 

мазкур мақолада аудиторлик текширувида аҳамиятли бўлган масалалар ҳамда бу масалаларни 

ёритиш учун керак бўладиган ҳужжатлар, шу билан бир қаторда аудиторлик текширувида 

аҳамиятли бўлган бошқарув ҳисоби сегментлари келтириб ўтилган2. 

Корхоналарда бошқарув ҳисоби ва ички назорат тизимини назарий ва амалий масалаларини 

тадқиқ этишга мамлакатимиз олимларидан Рахимов М., Файзиева У., Пардаев А., А.Абдуганиев, 

Қузиев И. Дўстмуродов Р., А.Каримов, Р.Холбеков, З.Маматов, Н.Каримов, Б.Ҳасанов, 

А.Ҳошимов ва бошқаларнинг илмий ишлари бағишланган. 

Тадқиқот методологияси 

Тадқиқот жараёнида қиёсий таҳлил қилиш, эксперт баҳолаш, кузатиш, индуксия, дедуксия, 

тестлаш ва бошқа усуллардан фойдаланилади. 

Таҳлил ва асосий натижалар 

Ишлаб чиқариш – хўжалик юритувчи субъектларнинг асосий суянадиган жараёнидир. Бу 

жараён корхонанинг молиявий натижасига, яъни фойда ёки зарар билан чиқишига таъсир 

кўрсатади. Шу билан боғлиқ ҳолда ишлаб чиқариш жараёнини бошқариш зарурияти юзага келади. 

Корхоналарнинг ишлаб чиқариш туридан қатъий назар, ҳар бир хўжалик юритувчи 

субъектнинг асосий иқтисодий мақсади асосий фаолиятнинг даромадини ошириш ҳисобланади, 

бунинг учун корхона рентабел ишлаши шарт. Корхона рентабеллиги фақатгина маҳсулот 

ҳажмини ошириш эмас, балки ишлаб чиқарилган маҳсулот реализациясини оширишдан иборат, 

шу билан бир қаторда ишлаб чиқариш харажатларини оптималлаштириш, яъни ишлаб чиқаришга 

сарфланадиган учта асосий харажатларни: меҳнат, меҳнат предметлари ва меҳнат воситаларига 

сарфларни минималлаштиришдир. Корхонада ишлаб чиқариш жараёни материал, меҳнат ҳақи, 

молиявий ресурслар оддий ва кенг турдаги асосий фондлар ва айланма маблағларга, маҳсулот 

ишлаб чиқариш ва реализация қилиш, ўз жамоасининг ижтимоий харажатларини ўз ичига олади. 

Энг катта улуш маҳсулот ишлаб чиқариш харажатларига тўгри келади. Шу сабабли жами ишлаб 

чиқариш харажатлари корхонанинг тайёр бўлаётган маҳсулотини кўрсатиб беради. Шунинг учун 

корхона қанча маҳсулот ишлаб чиқариш керак, қандай баҳода ишлаб чиқариш кераклигини, қанча 

ишчи кучи талаб қилинишини аниқлаб олиши лозим. 

Маҳсулот таннархи - корхона фаолиятини кўрсатиб берувчи муҳим кўрсаткичлардан бири 

ҳисобланади. У орқали ресурслардан қандай самарали фойдаланганлигини, янги техника  ва 

технологик жараёнлар натижасини, корхонадаги меҳнат тақсимотининг қай даражадалигини, 

ишлаб чиқариш ва бошқарув натижаларини кўрсатиб беради. Одатда, харажатлар деганда 

истеъмол қилинган ресурслар ёки товар ва хизматлар учун тўплаш лозим бўлган пул тушунилади. 

Бошқариш учун менежерларга шунчаки харажатлар эмас, балки бирор нарсага (маҳсулотга, 

унинг туркумига, хизматга) чиқимлар тўғрисидаги, яъни “харажатлар ҳисоби объектига” 

чиқимлар тўғрисидаги ахборот зарур. 

Юқорида таъкидлаганимиздек, хўжалик юритувчи субъектлар  молиявий хўжалик 

 
2 Mesheryakov D. “Aудит управленческого учета: механизмы организации и оптимизации”2014y maqola 3-bet 

фаолиятининг асосий кўрсаткичларидан бири, молиявий ҳисобот элементи – бу харажатдир. Ҳар 

қандай корхона, ташкилот ўз фаолиятини ташкил қилиш жараёнида турли хил сарфларни амалга 

оширади, масалан, қишлоқ хўжалигида фаолият юритувчи фермер хўжалиги қишлоқ хўжалиги 

маҳсулотини ишлаб чиқариш учун меҳнат ҳақи харажатлари (ижтимоий суғурта ажратмалари 

билан), уруғлик ва кўчат материаллари, ўғитлар, ўсимликни ҳимоя қилиш воситалари ва шу каби 

бошқа турли харажатларни амалга оширади. 

Ишлаб чиқариш қарорларини қабул қилишда харажатларга эътибор қаратиш муҳим роль 

ўйнайди. Ишлаб чиқариш харажатларини турли сабабларга кўра классификация қилиш мумкин. 

Бухгалтерия харажатлари-бу моддий харажатлар миқдори бўлиб, ишлаб чиқариш фаолиятида 

вужудга келади. Улар ҳақиқий харажатлар ҳисобланиб,  ўз ичига мол етказиб берувчилар билан 

боғлиқ ишларни ҳам олади. 

1.Харажатларнинг юзга келишига кўра - жавобгарлик маркази (ишлаб чиқаришга, 

цехлар, участкаларга) ва ишлаб чиқариш характерига кўра (асосий, ёрдамчи ишлаб чиқариш) 

харажатлар. 

Харажатлар таркиби ва уларнинг вужудга келишини назорат қилишда нафақат ишлаб 

чиқариш жараёнига сарфланган харажатлар, балки қайси мақсадда бу харажатлар қилинган, 

харажатларни қайси йўналишга, яъни технологик жараёнга боғлиқлигига қараб ҳисоблаш лозим. 

Харажатларнинг асосий таркибини ўрганиб чиққан ҳолда, уларни икки турга бўлиб ўрганиш 

лозим деб ҳисобладик: 

Тўғри харажатлар Эгри харажатлар 

Хом-ашё, материал харажатлари 

Энергия ва иссиқлик харажатлари 

Ишчиларга иш ҳақи харажатлари 

Устама харажатлари 

Амартизация харажатлари 

Бошқарув ходимлари иш ҳақи харажатлари 

Қарз маблағларига фоиз харажатлари 

1-расм. Ишлаб чиқариш харажатлари 

Асосий ишлаб чиқариш - бевосита маҳсулот ишлаб чиқариш жараёни билан боғлиқ. 

Ёрдамчи ишлаб чиқариш деганда тўғридан тўғри маҳсулот ишлаб чиқариш жараёни билан боғлиқ 

бўлмаган ишлаб чиқариш тушунилади. Бунда ёрдамчи ишлаб чиқариш ўзининг маҳсулоти билан 

асосий ишлаб чиқаришга хизмат кўрсатади. 

2. Иқтисодий элементига кўра - харажатлар элементли ва комплексли харажатларга 

бўлинади. Элементли харажатлар - бу таркибида бир хил турдаги сарфларни олган 

харажатлардир. Масалан, жами ишчиларнинг иш ҳақи харажатлари, сарфланган моддий 

заҳираларнинг қиймати, асосий воситалар ва номоддий активларнинг амортизацияси ва бошқалар. 

Бундай деталлаштириш қимматликларни тайёрлаш, штатлар жадвалини таҳлил қилиш, тариф 

ставкалари ва окладларни корректировка қилиш жараёнини режалаштиришга имкон яратиб 

беради. Уларнинг пул оқимидаги ҳажми молиявий ҳисоботда ўз аксини топади. 

Комплекс харажлар бир нечта харажатлар элементларидан (умумишлаб чиқариш, умум 

хўжалик, келгуси давр харажатлар) таркиб топади. Бу харажатларни назорат ва таҳлил қилиш 

смета ва нормативга асосан амалга оширилади. 

3. Маҳсулот таннархига қўшилишига кўра харажат эгри ва тўғри харажатларга бўлинади. 

Тўғри харажатлар - маҳсулот, иш, хизматнинг аниқ турига тегишли бўлган харажатлар 

(материаллар, ишчиларнинг иш ҳақи ва бошқалар) дир. 

Эгри харажатлар бир вақтнинг ўзида бир нечта маҳсулот турига тегишли бўлган харажатлар 

(електр энергия, иситиш, машина ва ускуналарнинг ишлари)дир. Харажатларнинг бундай ҳисоби 

таннарх таркиби ва маҳсулот тури бўйича таҳлил қилиш имконини беради. Маҳсулот таннархи 

таркибига тўғри харажатлар элементига кўра бўлинса, эгри харажатлар комплекс моддаларга 

асосан бўлинади. 

Технологик жараёнга кўра харажатларни ишлаб чиқаришда асосий ва қўшимчага бўлиш 

мумкин (ишлаб чиқаришга хизмат кўрсатиш, ташкилотни бошқариш). Таркибига кўра қўшимча 

харажатлар умумишлаб чиқариш харажатлари ва умумхўжалик харажатларига бўлинади. 

4. Техник-иқтисодий алоқаси ва ишлаб чиқариш ҳажмига боғлиқлигига кўра харажатларни 

ўзгарувчан ва доимий харажатларга бўлиш мумкин. Ўзгарувчан харажатлар маҳсулотнинг бир 

бирлиги учун нормаланади: маҳсулот ҳажми ошиши билан бу харажатлар ҳам ўсади, камайиши 

билан камаяди. Мисол учун, материал харажатлари, ишчиларнинг иш ҳақи харажатлари ва 

бошқалар. Ўзгарувчан харажатлар маҳсулот қийматини характерласа, қолган харажатлар корхона 

қийматини характерлайди. Бозорни корхонанинг қиймати эмас, балки маҳсулотнинг қиймати 

қизиқтиради. 

Ярим доимий харажатлар– ишлаб чиқариш ҳажмига боғлиқ бўлади, лекин унга мутаносиб 

равошда ўзгармайди, улар босқичма-босқич кўпаяди, яъни ишлаб чиқариш ҳажмининг маълум 

даражасигача доимий бўлади, шундан сўнг ҳажми ўзгарганда кўпаяди ва яна ишлаб чиқаришнинг 

маълум даражасигача ўзгармайди. 

Муқобил харажатлар - бу фойдаланилмаган имкониятларга қилинган сарф харажатлардир. 

Улар бир ҳаракатни танлаш бошқа ҳаракатнинг вужудга келишини истисно қиладиган пайтдаги 

бой берилган фойдани билдиради. Масалан, спорт сумкалари ишлаб чиқарадиган корхона 

чемодан тайёрлашга буюртма олди. Агар корхона бу буюртмани қабул қилса, спорт товарларини 

сотадиган магазинларнинг бутун бир тармоғи учун одатдаги миқдорда спорт сумкалари ишлаб 

чиқариш учун ишлаб чиқариш имкониятлари (машина ва иш вақти) етишмайди. Бу буюртмани 

қабул қилишнинг муқобил харажатлари спорт сумкаларини ишлаб чиқариш имконияти қолмагани 

сабабли бой берилган фойдадир. Бу бой берилган фойдани спорт сумкаларини сотишдан 

олинадиган потенсиал даромаддан уларни ишлаб чиқаришга кетадиган харажатларни чиқариб 

ташлаш йўли билан ҳисобланиши мумкин. Муқобил харажатлар ҳар бир киши қабул қилган 

қарорида ҳам мавжуд бўлади. Муқобил харажатларга талабани университетда ўқитиш учун 

сарфланган харажатлар ҳам иш ҳақига қўшилади. Лекин талаба бу вақтда ишламаган ва унга иш 

ҳақи ҳисобланмагандир. Муқобил харажатлар ҳаракатнинг танлаш чоғида ҳаракатларнинг бошқа 

вариантларидан воз кечиш натижасида йўқотилган ёки қурбон қилинган потенсиал наф сифатида 

аниқланади. 

Ишлаб чиқариш харажатларини назорат қилишда корхонада юзага келиши мумкин бўлган 

харажатлар сметасини тузиб чиқиш ва уни раҳбар тасдиғидан ўтказиб қўйиш харажатларни 

бошқаришни осонлаштиради ва қўшимча харажатларни юзага келишини олдини олади. 

Харажатларни назорат қилишда харажатлар марказига алоҳида эътибор қаратиш лозим. Чунки 

айнан ишлаб чиқаришда харажатлар тақсимоти харажатлар жавобгарлик марказида юзага келиб, 

маҳсулот таннархининг миқдорий кўрсаткичини белгилаб беради. Харажатларни назорат 

қилишда бир турдаги харажатлар бир кишига юкланиб қолмаслигини алоҳида эътибор қаратиш 

лозим. Яъни моддий материалларни ишлаб чиқариш цехига берувчи моддий жавобгар шахс билан 

қабул қилиб олувчи цех бошлиғи битта шахс бўлиб қолмаслиги лозим. Йўқса материалларнинг 

йўқолиши, камомад ҳолатлари юзага келиб чиқади. 

Хулоса ва таклифлар 

Республикамизда олиб борилаётган иқтисодий ислоҳотлар кескин бурилиш даврида юқори 

даражада ўзгаришларга юз берди, бунинг натижаси ўлароқ мамлакатимизда ишлаб чиқариш 

суръатлари кескин даражада ривожланиб бормоқда. Шу сабабли бошқарув ҳисоби ва ички 

назоратга бўлган талабнинг ошиб бораётганига гувоҳ бўлмоқдамиз. Ишлаб чиқариш жараёнида 

бошқарув ҳисобининг самарали ташкил этилиши ва юритилиши ҳозирги куннинг долзарб 

вазифаларидан бирига айланиб бормоқда. 

Бошқарув ҳисобининг ҳар бир бўлинма бўйича жавобгарлик марказларнинг ташкил 

этилиши менежерлар ишини анча осонлаштириш, маълумотларнинг аниқ ва ўз вақтидалигини 

кафолатлайди, ҳамда салбий оғишишларнинг келиб чиқиши сабабларини тезкор аниқлашга ёрдам 

бериб уларнинг келишини олдини олади. 

Ички назорат тизимини самарали ташкил этиш ва унинг ижросини ҳам назорат олиш лозим 

бўлади. Ички назорат тизими бўйича асосий муаммолардан бири норматив ҳуқуқий ҳужжатдаги 

мавжуд камчиликлар ҳисобланади. 

